
Програма за менторство на судии од САД и Македонија 

 

 

Како дел од Програмата за менторство на судии 

помеѓу САД и Македонија, три судии од САД го 

следеа спроведувањето на новиот Закон за кривична 

постапка во судовите во Македонија и ги советуваа 

судиите  од Македонија како да се справуваат со 

поголемите предизвици. Федералниот судија од САД, 

Ричард Стернс, и државните судии, Холис Хил и 

Лоренс Браун, беа оптимисти, но истовремено, укажаа 

на предизвиците: “Денес имав можност да следам судење во кое судијата прецизно ги 

запозна обвинетите со правата кои им стојат на располагање, правата од кои се откажуваат 

во случај на признавање на вина како и последиците од откажување од тие права, и да бев 

професор по право ќе го оценев случајот со десетка. Како и да е, мој совет е да се има 

трпение, бидејќи нас во САД ни требаа околу 20-тина години во целост да спроведеме 

слични реформи, ” изјави пред медиумите судијата Стернс.   Исто така, судиите од САД и 

нивните колеги од Македонија разменија мислења за предизвиците од спроведувањето на 

Законот за кривична постапка и на тркалезна во Берово. 

 

Програмата за менторство на судиите помеѓу САД и Македонија е спонзорирана од 

Одделот за правда на Бирото за меѓународна борба против наркотици при Амбасадата на 

САД во Скопје и има за цел да ја зајакне независноста на судството, како и капацитетот на 

судиите во Македонија при преземање на новата улога според акузаторниот Закон за 

кривична постапка.  

 

  

 

 


